
TASEK GELUGOR, 3 Okt (Bernama) -- Lembaga Kemajuan Wilayah Pulau Pinang (PERDA) berharap
Belanjowan 2027 terus memberi perhation kepado Pendidikan dan Latihan Teknikal dan Vokasional (TVETJ
bagi memperluas peluang latihnan kemahiran kepada belia lepasan sekolah, khususnya di kawasan luar
bandar.

Pengurus Besar PERDA Datuk Mohd Asri Baharum berkata pihaknya berharap peruntukan kerajoan dopat
menyokong usaha meningkatkan pengambilan pelajar di Institut Kemahiran Tinggi PERDA (PERDA-TECH),
seiring dengan penawaran beberapa program pengdajion baharu pada tahun hadapan.

“Untuk TVET ini selalu kita dapat peruntukan kira-kira RME juta dalam setahun. Jadi, kita harap tahun ini juga
kita boleh dapat lebih kurang yang sama supaya kita boleh teruskan perancangan bagi tahun depan.

“Antara program baharu yang akan diperkenalkan tahun depan ialah Diploma Agroteknologi Pertanian,
Diplormna Reka Bentuk Fesyen dan program multimedia, selain memberikan tumpuan kepada bidang
teknologi pembuatan,” katanya kepada pembaerita ketika ditemnui selepas majlis perasmian Ekspo PERDA
(EXPERT) 2026 di Midtown PERDA Kubang Menerong di sini malam tadi.

Majlis perasmian disempurnakan Yang Dipertua Negeri Pulau Pinang Tun Ramli Ngah Talib dan turut dihadiri
isteri Toh Puan Raja Noora Ashikin Raja Abdullah.

Mahd Asri berkata PERDA-TECH kini menawarkan 16 bidang pengajian pada peringkat sijil dan diplema,
dengan pengambilan hingga 450 pelajar bagi setiap sesi serta kira-kira 1,000 pelajar mengikuti pengajian
dalom pelbagai bidang kemahiran setahun,

Beliau berkata PERDA turut berharap pembangunan luar bandar di Pulau Pinang diberi keutamaan dalam
Belanjawan 2027 supaya lebih ramai penduduk dopat dibantu menerusi peruntukan yang disediakan.

Belanjawan 2027 bertemakan "Malaysia MADANI: Menggapai di Langit, Mengakar di Bumi” dijadual
dibentangkan Perdana Menteri Datuk Seri Anwar Ibrahim yang juga Menteri Kewangan di Parlimen pada 9
Okt ini.

Sementara itu, Pengerusi PERDA Datuk Dr Shaik Hussein Mydin berkata lembaga tersebut kini memberi
tumpuan kepada pembangunan sektor halal dan pemerkasaan usahawan di negeri ini menerusi
penyediaan infrastruktur bagi membuka lebih banyak peluang perniagaan.

Beliou berkata PERDA telah memperoleh peruntukan hampir RMA40 juta bagi pembangunan FERDA Halal Park
di Kubang Menerong yang melibatkan pembinaan 22 unit industri baharu, dengan kerja pembinaan akan
dimulakan dalam masa terdekat,

“Sekarang fokus kita adalah untuk pembangunan halal dan usahawan di seluruh Pulau Pinang. Insya-Allah
apabila semua infrastruktur siap, saya yakin banyak lagi usahawan dapat dibantu,” katanya.

Shaik Hussein berkata penambahan kepada 27 unit sedia ada itu akan menjadikan jumlah keseluruhan 49
unit, sekali gus menjadikan PERDA Halal Park antara kowasan industri halal terbesar di utara Malaysia
apabila permbangunan berkenaan siop kelak.

Beliou berkata kesermua 27 unit industri sedia ada itu menempatkan usahawan dalam bidang makanan
dan minurnan, manakala unit baharu akan melibatkan bidang lain termasuk farmaseutikal selain

turut merancang membangunkan makmal penyelidikan dan pembangunan (R&D) serta ruang pameran
produk.

Beliou berharap usahowan yang belum mempunyai pensijilon halal dopat beroperasi di PERDA Halal Park
yang telah menerima pengiktirafan Halal Malaysia (HALMAS), bagi memudahkan urusan mendapatkan sijil
berkenoan, sekali gus membolehkan produk mereka menembusi pasaran lebih luas.

Pada 7 april lepas, Timbalan Perdana Menteri Datuk Seri Dr Ahmad Zahid Hamidi merasmikan majlis pecah
tanah bagi projek pembangunan PERDA Halal Park Fasa Dua melibatkan tanah seluas 4.4 hektar dan
merupakan kesinambungan Fasa Satu yong siop pada 2015.

